
1 кастрычніка родныя сце
ны і ўласны дах над галавой 
атрымаў, нарэшце, факультэт 
міжнародных адносін нашага 
універсітэта.

Кожная краіна толькі тады 
чаго-небудзь вартая, калі ў да- 
датак да дэклараванай неза- 
лежнасці выхавае ўпасны дып- 
ламатычны корпус. Толькі тады 
яна ўвойдзе ў сусветную су- 
польнасць раўнапраўным парт
нёрам сярод суседзяў. А для 
таго, каб будучыя прадстаўнікі 
Беларусі ў замежжы адчувалі 
сябе больш упэўнена, нябла- 
га было б, каб вопыт сталых 
вы кладчы каў тыя, хто яшчэ 
толькі вучыцца на дыпламатаў, 
пераймалі ва ўтульных аўдыто- 
рыях. Першыя два гады свайго 
існавання факультэт міжнарод- 
ных адносін такой магчымасці 
не меў. Пакутавалі ад гэтага і 
выкладчыкі, і студэнты, і, па 
вялікім рахунку, уся беларуская 
дыпламатыя. На пачатку гэта
га навучальнага года блуканне 
па будынках нарэшце скончы- 
лася. Надзеі пяцісот навучэн- 
цаў і выкладчыцкага саставу 
спраўдзіліся.

С а п р а ў д н а е  свята  на 
прыступках уласнага дома не 
сапсавала нават журботнае. 
надвор’е. Дождж падчас гана- 
ровага адкрыцйя адноўленага 
будынку па вуліцы Скарыны, 25 
усп р ы м а ўся  пры сутны м і як 
прыкмета таго, што факультэт 
будзе багатым на таленавітых

вы пускн ікоў усё сваё доўгае 
жыццё.

Н ікол і яш чэ вы ш эйш ы я 
прадстаўнікі іншых дзяржаваў 
не наведвалі якую-небудзь бе- 
ларускую навучальную ўстано- 
ву ўсе разам. У тэты ж  дзень 
на прыступках сабраліся для 
віншавання будучых калег пас- 
лы Італіі, Кітая, Польшчы, часо- 
вы павераны Францыі, прад- 
стаўнікі пасольстваў Латвіі, Літ- 
вы, Украіны, Амерыкі, Вяліка- 
бры таніі, інды і, А рган ізацы і 
Аб’яднаных Нацыяў.

— Мы сапраўды доўга ча- 
калі гэтага свята,— адзначыў 
дэкан факультэта Аляксандр 
Віктаравіч Шарапа. A кіраўнік 
будаўнічай арганізацыі дадаў,

ш то м агл і б чакаць і яш чэ 
больш. Справа ў тым, што тэр- 
мін у шаснаццаць месяцаў, ад- 
ведзеных нарматывамі на ад- 
наўленне і перапраектаванне, 
будаўнікам удалося скараціць 
да дзесяці. Як паведаміў пры-. 
сутным рэктар БДУ Аляксандр 
Уладзіслававіч Казулін, пераўт- 
варэнне будынка ва ўтульную 
навучальны корпус каштавала 
1 мільён долараў. •

Цяпер адзінаццаць павер- 
хаў гэтага высотнага будынка 
(карысная плошча каля дзвюх 
з паловай тысячаў квадратных 
метраў) не толькі месца працы 
для выкладчыкаў, але ў першую 
чаргу, як адзначы ў рэктар , 
уласны дом для тых, хто ў хут- 
кім часе будзе праводзіць між- 
народную палітыку Беларусі.

Яквысветлілася, будаўнікі. 
якія рыхтавалі гэты падарунак 
для факультэта, вельмі падоб- 
ныя да студэнтаў. Яны праца-

..т

валі да самай апошняй х в іл ін ы  
і, як гэта водзіцца падчас сесіі, 
усю апошнюю ноч перад галоў- 
ным экзаменам — здачай бу
дынка новым гаспадарам. Пад
час цы ры м он іі пераразанн я  
стужкі і перадачы сімвалічнага

ключа адпамяшкання яны ста
ял! ў натоўпе студэнтаў і, бач- 
на было, хваляваліся.

Заняткі ў новым корпусе 
пачаліся 2 кастрычніка.

3  наваселлем!

Г о с ц і А ф і ц ы й н ы  а д д з е л

Кангрэс у  БДУ
Е ўразійская  студэнцкая 

асацыяцыя (ECA) была створа- 
ная на пачатку 1994 года па іні- 
цыятыве кіраўніцтва Студэнцка- 
га савета МДУ. Яе асноўныя 
моты былі вызначаны як прад- 
стаўленне інтарэсаў навучэнс- 
кай моладзі універсітэтаў краі- 
наў С адруж насц і, спры янне 
фармаванню еўразійскай аду- 
кацыйнай прасторы, развіцця 
маладзёжных кантактаў. За тры 
гады Асацыяцыя папоўнілася 
новымі членамі, сфармаваліся 
яе пастаянныя праграмы. Ця
пер праводзяцца рэгулярныя 
сустрэчы універсітэцкага сту- 
дэнцтва краінаў СНД, наладзі- 
ліся сяброўскія адносіны. Плён-

нае супрацоўніцтва ў ECA і з 
Белдзяржуніверсітэтам, у пры- 
ватнасці, з упраўленнем выха- 
ваўчай работы  з моладдзю, 
Студэнцкім саюзам, камітэтам 
БПСМ.

Цяпер заканчваецца пад- 
рыхтоўчая праца да чарговага, 
трэцяга Кангрэсу Сўрззійскай 
студэнцкай асацыяцыі, рыхту- 
юцца матэрыялы, абмяркоўва- 
ецца парадак працы, прапано- 
вы па кадравых пытаннях. Кан
грэс будзе праходзіць 15-17 
кастрычніка на базе Беларус
кага дзяржаўнага універсітэта 
адначасова з міжнароднай на- 
вукова-практычнай канферэн- 
цыяй “ Праблемы навукова-да- 
следчай работы студэнтаў” .

Аляксандр Л А Б КО Ў

Вучыся лепей  —  

заплаціш  м еней

С т а ц ь " л іш н ім  "  м а г ч ы м а

3  1 кастрычніка пачаліся 
экзамены для тых, хто жадае 
трапіць у аспірантуру. Сярод 
тых, хто пажадаў стацыянарна 
набыць вышэйшую навуковую 
адукацыю, у гэтым навучаль- 
ным годзе, на жаль, абавязко- 
ва знойдуица “лішнія людзі". Як 
ні спрабуй, на 110 месцаў не 
размесціш  147 прэтэндэнтаў 
ды яшчэ 25 магістраў. Дарэчы, 
некаторыя з апошніх, хто на 
“выдатна” вытрымаў усе іспы- 
ты і абараніў магістарскую ды- 
сертацыю, залічваюцца ў аспі- 
рантуру без экзаменаў. Нель- 
га адназначна сцвярджаць, у 
каго цяга да ведаў большая — 
фізікаў ці лірыкаў. За 10 мес- 
цаў па спецыяльнасці "Ф із іка ” 
будуць змагацца 18 чалавек, за

15 месцаў на філфаку — 24 ча- 
лавекі, на планавае 1 месца на 
кафедры педагогік і хацелі б 
трапіць 3 прэтэндэнты. Але 
з ’ява гэта ўсё ж пазітыўная. 
Таму што ў выніку ў навуку 
прыйдуць лепшыя з лепшых. 
Пакуль што невядома, хто ста
не "лішнім” . Гэта вызначыцца 
за месяц сур 'ёзнай праверкі 
ведаў усіх прэтэндэнТаў. Час- 
цей за ўсё, выдатна вытрымаў- 
шы экзамен па спецыяльнасці, 
яны “правальваюцца" на агуль- 
наадукацыйных дысцыплінах: 
філасофіі і замежнай мове.

A вось сярод завочнікаў, 
наадварот, недабор. Магчыма, 
таму, што нядаўна распрацава- 
нае зам ест былога саюзнага 
рэспубліканскае палажэнне аб

падрыхтоўцы кадрау вышэй- 
шай навуковай адукацыі істот- 
на памяншае ільготы для тых, 
хто пажадаў адукоўвацца без 
адрыву ад вытворчасці. Цяпер 
яны не маюць права на дадат- 
ковы адпачынак і адзін “дысер- 
тацыйны” дзень у тыдзень з 50- 
працэнтнай аплатай. Падчас 
гэтага набору знайшлося ўсяго 
38 ахвотнікаў праседжваць у 
бібліятэцы па выхадных і вече
рах.

3 15 кастрычніка пачнец- 
ца прыём дакументаў ад суіс- 
кальнікаў. Можна меркаваць, 
што, як і ў мінулыя гады, іх бу
дзе ш м ат— каля 120 чалавек, 
прычым, тыя, хто не працуе ў 
с істэм е  народнай адукацы і, 
павінны будуць аплочваць сваё 
навучанне.

Зінаіда MAPABA

24 верасня прарэктар Бел- 
дзяржуніверсітэта па эканомі- 
цы і камерцы йны х пытаннях 
Сяргей Аляксандравіч Векша 
сустрэўся з прадстаўнікамі ма
ладзёжных арганізацыяў Бел- 
дзяржун іверсітэта. Асноўнае 
пытанне сустрэчы — нядаўняе 
павышэнне кошту адукацыі для 
студэнтаў-платнікаў Ill-Vl кур- 
саў. Цяпер у залежнасці ад ка- 
тэгорыі, да якой адносіцца ф а
культэт, студэнты, што пасту- 
пал! па выніках субяседавання 
павінны плаціць 1200 долараў 
у год на прыродазнаўчых спе- 
цыяльнасцях, 1500 — нагум а- 
нітарных І 2000 на факультэце 
міжнародных адносін і права- 
знаўстве. Для тых, хто здаваў 
іспыты І проста не прайшоў па 
ко н кур су , вы ш эйазначаны я  
сумы памяншаюцца напалову. 
A калі студэнт меў да таго ж  і 
паўпрахадны бал, то заплоціць 
яшчэ удвая меней.

Як патлум ачы ў С яргей  
Апяксандравіч, раней грошы, 
якія паступалі ў БДУ адстудэн- 
таў платнай формы навучання 
Ill-Vl курсаў, пакрывалі толькі 
частку рэальных выдаткаў. Так, 
у 1996 годзе студэнты аплоч- 
валі 57% ад рэальнага кошту іх 
навучання, а ўж о ў 1997 — 
толькі 29%. Таму адміністрацыя

універсітэта была вымушаная 
павялічыць плату за навучанне, 
але І цяпер студэнты Ill-Vl кур- 
саў будуць плаціць на 25-30%  
меней, чым іх калегі на малод- 
шых курсах.

Рэктарат пакуль што не 
будзе прымяняць строгія меры 
да студэнтаў, якія не паспелі 
сабраць неабходную суму для 
працягу навучання. Магчымы 
шлях для такіх студэнтаў — за- 
ключыць новую дамову зараз, 
а грошы заплаціць да пачатку 
наступнага семестра. Таму ў 
студэнтаў-кантрактн ікаў ста- 
рэйшых курсаў яшчэ ёсць час, 
каб сабраць неабходную суму.

Адміністрацыя факультэ- 
таў будзе індывідуальна пады- 
ходзіць да фінансавых магчы- 
масцяў студэнтаў, зважаючы 
на ІХ стаўленне да навучання. 
Права на с к ід ку  уж о цяпер 
атрымалі многія платнікі. якія 
маюць на гэта асабістыя пад- 
ставы  І а б а вя зков а  тлаюць 
толькі станоўчыя адзнакі. Так 
што ў дадзеным выпадку кошт 
навучання зніжаецца ў залеж- 
насці ад глыбіні ведаў.

Уладзімір
МАЗУРЫ Н

Выключи а 
для  

м  ал а ды х
Б еларуск і р эсп уб л іка н ск і 
ф онд фундаментальных 

даследаванняў абвяш чае  
конкурс на суісканне  
грантаў д л я  маладых  

навукоўцаў  
“Навука — 9 7 M ".

На конкур с  прадстаўляю ц- 
ца праекты  ф ундам енталь
ных І пошукавых даследаван- 
няў, якія маю ць вялікае на- 
вуковае ці практычнае зна- 
чэнне, з тэрм інам  выканан- 
ня да 2 гадоў.

С уіскальнікам і грантаў мо- 
ryi IH быць асобныя маладыя 
навукоўцы або групы даслед- 
чыкаў (да 3 чалавек) — наву- 
ковыя работнік і, спецыяліс- 
ты, аспіранты , студэнты  вы- 
ш эйш ы х навучальных уста- 
новаў Рэспублікі Беларусь ва 
ўзросце  да 33 гадоў.

З аяўкі на конкурс, афор- 
м лены ява  ўстаноўленым п а 
радку, пры маю цца д а  14 л ю 
та па д а  1997 года ўкпючна ў  
вы канаўчай ды р экц ы і Ф онду  
на а д р а с : 220072, г.М інск, 
п р . Ф. С кары ны , 66, п а к о й  
414.

Тэл. д л я  даведак: 
26 8 -5 7 -22 . 268 -48 -90 , 

ф акс 2 3 9 -31 -62 .

о: о: о: о: о: о ■ " Б Е Л А Р У C K l У Н ІВ Е Р С ІТ Э Т" : о: о: о: о: о: о



П р а ш у  с л о в а

Навыперадкі з часам

На цяпераш ні момант кожны разум ны  чалавек ужо дакладна  
ўсвядоміў, што, перажыўшы ў  XX стагоддзі каласальны скачок у  
навуковым і  тэхнічным развіцці, чалавецтва пераходзіць у  XX/ стагоддзе 
з найвастрэйшай патрэбай асэнсаваць усё, што адбылося. 80-90 гадоў 
— тэрмін на ват па жыццёвых мерках не вельмі вялікі, і  лю дзі наўрад ц і 
могуць моцна змяніцца за такі дробны  прамежак часу. A між тым а б ’ём  
элементарных ведаў неабходных сучаснаму чалавеку для паўнацэннага 
існавання, проста нельга параўнаць з  аналагічнай колькасцю інфармацыі, 
што лічылася нармальнай, скажам, у  1910 годзе. Таму цяперашнія 
маладыя лю дзі (ці, спадзяюся, прынамсі, пераважная іх большасць) у  
першыя два дзесяткі гадоў свайго існавання вымушаныя прымаць такую 
колькасць звестак, якая для іх пагодкаў на пачатку на шага стагоддзя 
цалкам стасавалася б  я к  салідны жыццёвы досвед.

Кепскага ў гэтым, вядома, 
нічога няма. і інтэлектуальных 
здольнасцяў нармальнага чала- 
века, без сумневу, хопіць і на 
неабходныя веды, і на шмат 
чаго іншага. Засмучае, аднак, 
тое, што нягледзячы на штога- 
д овае  ў з р а с т а н н е  а б ’ём у 
інфармацыі выкладанне яе ў 
нашых навучальных установах 
застаецца, па вялікім рахунку, 
на тым самым узроўні, што і 30, 
і 50 гадоў таму. Выкладчыкі B НУ 
і сталыя спецыялісты адзнача- 
юць, што студэнцкія гады — час 
найбольш напружанай працы ў 
жыцці чалавека з вышэйшай 
адукацыяй. Сярэднія школы, не 
спраўляючыся з падрыхтоўкай 
моладзі, стаяць на парозе два- 
наццацігадовага навучання, і, 
здаецца, гэта яшчэ не мяжа.

Спрачацца, увогуле, ніхто 
не будзе — у методыцы выкла- 
дання трэба нешта мяняць, але 
чамусьці толькі вельмі невялі- 
кая частка зацікаўленых у гэ 
тым людзей здольная ўсвядо- 
міць, што шлях, па якому трэ
ба ісці. існуе. Больш за тое. ён 
эфектыўна і ўсебакова выка- 
рыстоўваецца ва ўсіх развітых 
краінах свету. I шлях тэты — 
выкарыстанне ў навучальным 
працэсе сучасных інфармацый- 
ных т э х н а л о г ія ў . Ш ы р о ка - 
распаўсюджаныя ў свеце і да- 
ступныя ў нашай дзяржаве ма- 
гутныя найноўш ы я с істэ м ы

кам п ’ютэрнай алгебры (няхай 
нікога не палохае слова "алгеб
ра” — дасведчаныя людзі зра- 
зумеюць, пра што ідзе гавор- 
ка) дазваляюць пры належным 
іх выкарыстанні практычна не- 
адкладна ўзняць нашую сярэд- 
нюю і, галоўным чынам, вышэй- 
шую адукацыю на якасна новы 
ўзровень — узровень, на якім 
ужо знаходзяцца ўсе вядучыя 
універсітэты свету.

Студэнт, які засвоіць пер
шыя навыкі працы з камп'ютэ- 
рам і элементарныя асновы 
праграм авання, неабходныя 
сёння спецыялісту кожнай на- 
кіраванасці, атрымае мажлі- 
васць перакласці на плечы ма- 
шыны працаёмістыя матэма- 
тычныя пераўтварэнні, зможа 
мадэляваць і рашаць задачы па' 
фізіцы, эканоміцы, хіміі, біялогіі 
і г.д.

Знаёмая ўсім студэнтам 
сцэна, калі лектар, спісаўшы 
ўсю дошку выкладкамі, разбі- 
рае просценькі выпадак выка- 
рыстання якой-небудзь асаблі- 
ва значнай тэарэмы, а потым 
абвяшчае, што па аналогіі мож- 
на разабраць і больш склада- 
ныя варыянты, ды толькі ўруч- 
ную гэта немагчыма і таму ў 
праграму прадмета не ўвахо- 
д з іц ь г э т а я  сцэна ўжо мусіць 
адысці ў мінуўшчыну і толькі 
перадавацца вусна, як анекдо
ты. Ш то застаецца ў галаве

студэнта ад такой лекцыі да 
канца навучання — усім вядо
ма. A калі б формулу з той са- 
май тэарэм ы  прадастав іць  
камп'ютэру і з яго дапамогай 
парашаць дзесятак-два зада- 
чаў, не адцягваючы ўвагу на 
руцнныя падлікі,— і практычна- 
га досведу было б болей, і курс 
стаў бы глыбейшым і паўней- 
шым.

М атэматы кі ўсяго  свету 
заўжды будуць схіляць галаву 
перад найбольшым навукоўцам 
XVIII стагоддзя Леа нарда Эйле
рам, які зрабіў болей, чым па- 
давалася магчымым у ягоныя 
часы, і згубіў зрок за выпісван- 
нем бясконцых пераўтварэнняў 
і інтэгралаў. Але сёння студэн- 
ты XX-XXI стагоддзяў не могуць 
дзейнічаць на тым самым уз- 
роўні, вывучаючы класічныя 
вынікі.

Аднак нягледзячы на віда- 
вочныя перавагі і, я б нават ска- 
заў, жыццёвую неабходнасць 
найхутчэйшага засваення но
вых камп’ютэрных сродкаў тэты 
працэс сустракае велізарную 
колькасць перашкодаў, многія 
з якіх самі па сабе бліжэйшым 
часам наўрад ці знікнуць. Ся- 
род іх не апошняе месца зай- 
мае тая акалічнасць. што мно- 
гія выкладчыкі матэматычных 
дысцыплінаў (не кажучы ўжо 
пра астатніх) самі не маюць 
дастатковыхпрактычных навы-

каў працы з ка м п ’ю тэрам і і 
таму дагэтуль ставяцца да іх з 
пэўнай перасцярогай і недаве- 
рам. Некаторыя студэнты зараз 
значна лепей і больш вольна

працуюць з вылічальнай машы- 
най, чым іхныя настаўнікі, і гэта 
стала ўжо звычайнай з ’явай. 
Мне самому даводзілася быць 
сведкам таго, як. напрыклад, на 
механіка-матэматычным фа- 
культэце трэцякурснікі хвацка 
рашалі індывідуальныя заданні 
па выкарыстанню лікавых ме- 
тадаў, праводзячы грувасткія 
вылічэнні і правяраючы пра- 
межкавыя вынікі з дапамогай 
нескладаных у выкарыстанні

с істэмаў Derive або M athcad1 
выклікаючы гэтым самым у вы- 
кладчыка змяш анае пачуццё 
разгубленасці і захаплення.

Але гэта было "даўно” — 
гады тры таму. I камп'ю тэр- 
ная матэматычная індустрыя 
ўжо сышла далёка наперад, 
чаго нельга сказаць пра нашую 
адукацыю. Цяпер студэнты са- 
м астойна засвойваюць такія 
магутныя пакеты, як Maple і 
Mathematica, прычым версія 3.0

апош няй прызнаная ў свеце 
найбольш значным дасягнен- 
нем у галіне стварэння універ- 
сальных сістэмаў камп'ютэр- 
най алгебры. Менавіта Mathe- 
m atica  3 .0  з ’яўляецца сёння 
вельмі дзейснай "падтрымкай” 
у навучанні студэнтам 50 вяду- 
чых універсітэтаў свету. Гэтым 
пакетам карыстаюцца (вядома 
ж, у развітых краінах) прадстаў- 
нікі многіх прафесіяў — ад хімі- 
каў і біёлагаў да сацыёлагаў і

адвакатаў.
Канешне, пакуль што нія- 

кая ка м п ’ютэрная прзграма не 
здолее самастойна даць чала
веку веды кваліфікаванага спе- 
цыяліста, але дапамагчы ў вы- 
вучэнні асобных пытанняў — 
ужо рэальна. I дапамога, якую 
можа аказаць Mathematica 3.0, 
даволі істотная. Апрача вялікай 
колькасці ўбудаваных элемен
тарных і спецыяльных матэма
тычных функцыяў, магутнай 
графікі, якая дазваляе ствараць 
двух- і трохмерныя граф ікі і 
адлюстраванні паверхняў у са 
мых разнастайных выглядах і 
с істэмах кааардынатаў, Mathe- 
matica валодае яшчэ і ўбудава- 
най мовай праграмавання, якая 
па сінтаксісу нагадвае C i1 пры 
дапамозе якога карыстальнік 
сам можа ствараць неабходныя 
яму канструкцыі, выкарыстоў- 
ваючы магчымасці пакета. Me- 
навіта гэтая асаблівасць праг- 
рамы прывяла да таго, што ў 
розных краінах з ’яўляюцца спе- 
цыялізаваныя дадаткі "пад Mat- 
h e m a tica ” , якія ахопліваю ць 
практычна ўсе сферы сучаснай 
навукі. I, відавочна, такая ўлас- 
цівасць пакета ўяўляе шырокае 
поле для дзейнасці як студэн- 
таў, так і прафесіяналаў.

Можа быць, калі-небудзь 
мы яшчэ падыдзем да прабле- 
мы павелічэння часу для атры- 
мання адукацыі. але наўрад ці 
мае сэнс рабіць гэта зараз, не 
вы кары стаўш ы  ўсе наяўныя 
эфектыўныя сродкі. ” Век жыві, 
век вучыся" — мудрасць гэта- 
га выслоўя не аспрэчыш, але, 
згадзіцеся, неразумна вучыцца 
самім і навучаць уласных дзя- 
цей усё больш ўзрастаючым 
дасягненням навукі, выкарыс- 
тоўваючы пры гэтым дзедаўс- 
кія метады, ужо свядома адкі- 
нутыя іншымі. Гэтак сама не
разумна, як крычаць праз акі- 
ян, забыўшыся на тэлефон. або 
спрабаваць пешшу абагнаць 
авіялайнер. Час імкліва бяжыць 
наперад і ставіць перад намі 
пэўныя (і вельмі жорсткія) па- 
трабаванні. He адстаць бы!

Сяргей ЗЯМ СКОЎ, 
трупа сістэмаў 
кам п 'ю  тэрнай 

алгебры і  аналізу 
Щ Т БДУ

Ш т о  н о в а г а ? I н і ц ы я т ы в а

У  "б е д н ы х " с  туд э н  та ў  н е  б у д з е  п р а б л е м

У новым навучальным го 
дзе распачынае сваю працу са- 
цы яльна-пс іхалагічны  цэнтр 
с т у д э н ц ка га  га р а д к а  БДУ. 
Стварэнне такога цэнтра мер- 
кавалася ўжо даўно, бо студэн
ты, якія жывуць у інтэрнатах, у 
большай ступені патрабуюць 
псіхалагічнай і сацыяльнай пад- 
трымкі, чым мінчане.

Спецыялісты цэнтра рас- 
працавалі перспектыўны план 
работы, які ўключае асобныя 
планы для першага, другога- 
чацвёртага і пятага курсаў. Такі 
падзел неабходны, паколькі 
праблемы студэнтаў другога- 
чацвёртага курсаў у многім  
прыпадабняюцца. а першы і 
пяты курс маюць свае асаблі- 
васці.

П ер ш а кур сн ік і яш чэ не 
адаптаваліся ў студэнцкім ася- 
родцзі. не засвоіл і ў поўнай 
меры правілаў сумеснага жыц- 
ця, не выявілі сябе ў грамадс- 
кім жыцці. Яны хутчэй стамля- 
юцца на занятках, больш вос
тра перажываюць першую се- 
сію. Працэс адаптацыі працяг- 
ваецца паўгода, а часам і б о 
лей. П раблем ы  ў з н іка ю ц ь  
штодзённа — і сацыяльныя. і 
псіхалагічныя.

Пяты курс — выпускны: усе 
сур ёзна распланоўваюць сваё 
будучае жыццё, многія студэн

ты да гэтага часу ужо працу
юць, некаторыя маюць сем'і.

Каб аказаць дапамогу са- 
цыяльна няўдачлівым студэн
там, на пачатку навучальнага 
года цэнтр м яркуе  правесці 
сацыялагічнае апытанне на ўсіх 
курсах з мэтай выяўлення тых, 
чыё матэрыяльнае становішча 
ніжэй за сярэдняе, інвалідаў, 
тых, хто вы рас у шматдзетных 
сем ’ях. У працы з першакурсні- 
камі плануецца аказанне дапа- 
могі ў фармаванні міжасобас- 
ных стасункаў, выяўленні інды- 
відуальна-тыпалагічных уласці- 
васцяў асобы , ды ягносты ка 
адаптацыі да навучальнага пра- 
цэсу.

Ha падставе аналізу звес
так псіхалагічнага дыягнаста- 
вання і сацыялагічных апытан- 
няў спецыялісты цэнтра мярку- 
юць стварыць базу псіхолага- 
педагагічных характарыстыкаў. 
Яна дапаможа сацыяльным пе
дагогам ў выхаваўчай рабоце, 
дазволіць карэктаваць выха- 
ваўчы працэс. улічваць псіха- 
лагічныя асаблівасці студэнтаў.

С ацы яльна-псіхалагічны  
цэнтр будзе аказваць дапамо
гу педагогам у інтэрнатах ў пра- 
ф ілакты цы  супрацьпраўн ы х 
дзеянняў з боку студэнтаў. вы- 
яўляць студэнтаў з асацыяль- 
нымі паводзінамі, праводзіць з

імі індывідуальную працу.
Вялікая ўвага ў рабочым 

плане сацыяльна-псіхалагічна- 
га цэнтра надаецца пытанням 
прафесійнага самавызначэння. 
Прадугледжваюцца дыягносты
ка асаблівасцяў спецыялізацыі 
ў працэсе  праф арыентацы і, 
аналіз праф есійнай прыдат- 
насці. Для пятага курса плану
ецца дыягностыка падрыхтава- 
насці да выбранай прафесіі, 
сацыялагічнае апытанне пра 
жыццёвыя планы пасля закан- 
чэння навучання.

Цэнтр зоймецца прабле- 
май занятасці студэнтаў. Мяр- 
куецца распрацоўка праграмаў 
міжнароднага супрацоўніцтва з 
моладдзю замежных краінаў.

Прадугледжваецца індыві- 
дуальнае кансультаванне па 
асабістых праблемах, па між- 
асобасных стасунках, па пы- 
таннях сям ’і і шлюбу.

С ацы яльна-псіхалагічны  
цэнтр заўжды адчынены для 
студэнтаў, якія жывуць у інтэр- 
натах. Адрас цэнтра: вул.Кас- 
трычніцкая. 4, кабінет 103.

Наталля ДАНШ АВА, 
псіхолаг сацыяльна- 

псіхалагічнага 
цэнтра студэнцкага 

гарадка

Новае пакапенне 
BbiSipae

У лістападзе 1997 года ў 
Маскве адбудзецца I Кангрэс 
маладзёжных арганізацыяў СНД 
— “Новая маладзёжная прасто- 
ра".

“Новая маладзёжная прас- 
тора" — гэта подых нашага часу. 
Ініцыятарам яго правядзення 
выступіла міжнародная Асацы- 
яцыя маладзёжных ініцыятываў 
(АМІ).

Для чаго патрэбны саюз 
м ал адзёж ны х а р ган ізацы яў 
С НД? Гэта не адрадж энн е  
УЛКСМ, які распаўся ў 1992 го 
дзе. Ягоная задача — навесці 
масты супрацоўніцтва паміж 
маладзёжнымі арганізацыямі. 
Нам, грамадзянам Садружнасці, 
лёгка зносіцца і разумець праб
лемы адзін ’аднаго, раіцца і аб- 
меньвацца досведам. А на ця- 
перашнім этапе ў кожнай асоб- 
на ўзятай рэслубліцы значна 
больш кантактаў з маладзёж- 
нымі арганізацыямі і рухамі за- 
ходнееўрапейскіх краінаў, чым 
з арганізацыямі СНД. He варта 
вынаходзіць ровар у чалавечых 
зносінах і формах супрацоўніц- 
тва, але і ўвесь час прымерваць 
заходнюю вопратку (своеасаб- 
лівыя Second hands) таксама не 
пасуе. Няхітрая справа трапіць 
у гатовы след, больш цяжка і 
ганарова пракладваць шлях са
мому.

Добры пачатак, як вядо
ма,— палова справы. А пачатак 
ёсць. Ужо прынятая канцэпцыя 
I Кангрэса і тэзісы платформы

"Маладзёжная прастора” .
Новаму пакаленню, за якім 

будучыня, неўласцівая насталь- 
гія па СССР. Сённяшняя мо- 
ладзь практычна не памятае 
адзінай дзяржавы. Самастой- 
ныя палітыка-прававыя інстьггу- 
ты, атрыбуты паўнацэннай дзяр- 
жаўнасці сталі звыклымі для ўсіх 
краінаў былога СССР і сур'ёзна 
ў сп р ы м а ю ц ц ц а  м алады м і 
людзьмі.

Асноўная мэта Кангрэса 
“Новая маладзёжная прастора” 
— наладжванне супрацоўніцтва 
і зносінаў маладзёжных аргані- 
зацыяў СНД, што адказвала б 
памкненням новых пакаленняў, 
якія ўступаюць у самастойнае 
жыццё.

Дэлегацы і, якія прымуць 
удзел у працы Кангрэса, сфар- 
муюцца нацыянальнымі падрых- 
тоўчымі камітэтамі, што будуць 
стварацца ў кожнай рэспубліцы.

Мяркуецца правесці ў рам
ках Кангрэса шэраг спецыяль
ных паседжанняў па наступных 
тэмах:

— СНД у XXI стагодцзі — 
сусветная правінцыя або новы 
цэнтр уплыву? Эканамічныя ры
чаг! СНД: Садружнасць як умо
ва стабілізацыі і развіцця нацы- 
янальных эканомік. Новыя маг- 
чымасці для развіцця бізнесу ў 
рамках СНД:

— Адзіная культурная І гу- 
манітарная прастора СНД: пус
тая ідэалагема ці жыццёвая не
абходнасць? Суіснаванне куль-

тураў і рэлігіяў на прасторы Сад- 
ружнасці;

— Маладзёжныя і дзіцячыя 
арганізацыі краінаў СНД І новая 
маладзёжная прастора. Значэн- 
не СНД для новага пакалення;

— Супрацоўніцтва маладых 
прадстаўнікоў усіх галінаў ула
дь: краінаў СНД як адзін з фак- 
тараў стабільнасці і развіцця 
Садружнасці ў доўгатэрміновай 
перспектыве;

— Маладыя суайчыннікі: 
нацыянальныя дьіяспары ў кра
жах СНД. Новы ўзровень узае- 
мадзеяння нацыяў, уласцівы 
прадстаўнікам сённяшніх і заўг- 
рашніх пакаленняў.

У рамках працы Кангрэса 
мяркуецца правёсці прэзента- 
цыю праграмаў маладзёжных 
арганізайыяў, выставу праектаў, 
абмен досведам працы, а так
сама арганізаваць ініцыятыўныя 
паседжанні рабочых групаў па 
распрацоўцы агульных праек- 
таў.

Н ав ізна  м ал а д зёж н а й  
прасторы на тэрыторыі краінаў 
СНД— у развіцці ўнутраных эле- 
ментаў маладзёжнай палітыкі 
для кожнай краіны і іх знешнім 
узаемадзеянні. Кожны з склад- 
нікаў маладзёжнай прасторы 
можа развівацца сам па сабе і 
аказваць уплыў на астатнія. Яе 
адзінства мусіць выражацца не 
ў стварэнні адзінай арганізацыі, 
а ва ўзаемадзеянні маладзёж
ных структураў унутры СНД.

Гэтая прастора зможа сты- 
муляваць інтэграцыйныя працэ- 
сы ў межах СНД. а таксама 
аказваць уплыў на дзяржаўныя 
структуры краінаў Садружнасці.

Дыяна БАЛЫКА, 
студэнтка гістфака

А к т у а л ь н а

Шт о такое
Мы заканчваем знаёміць нашых чытачоў 
з камп'ютэрнай сеткай Інтэрнэт / 
прапануем наступны артыкул з серыі 
матэрыялаў, прысвечаных тым, хто 
збіраецца працаваць у  гэтай галіне.

VH П о ш у к  і  
пры ём  

ін ф а р м а ц ы і ў  
р э ж ы м е  

Search
28. Як коратка ахарак- 

тарызаваць сутнасць пра- 
цы ў  рэжыме Search?

Існуюць два спосабы 
здабывання камп'ютэры- 
заванай інфармацыі: Brow
se i Search.

а рты куле.
Запіс, у сваю чаргу, 

падзяляецца на ш эраг 
палёў ( fields). Што да біб- 
ліяграфічных баз дадзеных, 
то найчасцей па асобных 
палях размяркоўваюцца 
наступныя порцыі інфарма- 
цыі: прозвішчы аўтараў, 
назва артыкула, назва ча- 
сопіса, год выдання, рэфе- 
рат.

Такая структурава - 
насць дазваляе эфектыўна 
вырашаць даволі разнас- 
тайныя праблемы, напрык- 
лад: “Знайсці запісы, у якіх 
сустракаецца слова XXX’ , 
“Знайсці запісы, у якіх сло-

словам search (напрыклад, 
Search the database...).

Праілюструем сказа- 
нае на прыкладзе базы 
дадзеных ESToC.

У верхняй частцы Га- 
лоўнай старонкі ESToC  
[ h ttp ://w w w . else vie r. n l/es
toc/) знаходзяцца навіга- 
цыйныя кнопкі; трэцяя ў 
шэрагу мае назву Search і 
прызначаецца для перехо
ду ў аднайменны рэжым 
п р а ц ы .

Калі націснуць на наві- 
гацыйнўю кнопку Search, 
на экран выводзіцца пошу- 
кавы бланк. ESToC можа 
прапанаваць бланкі трох 
ступеняў складанасці; най- 
больш просты з ix {Basic) 
прыведзены на малюнку 1.

31. Якія дзеянні трэба 
выканаць, ка б  пачаць пра- 
цэс пошуку?

Пачынаючы пош ук, 
трэба запоўніць пошукавы

Search Facilities Гіперсувязі да іншых бланкаў

Basic Search I Advanced Search I Combined Search

Quick Reference | About the Search Engine

Поле для запісу 
пошукаеай фразы

O Search AU scientific fields 
© Select one or m ore scientific fields below:

И  Chemistry and Chemical Engineering
□  Clinical Medicine
□  Computer Science
□  Earth and Planetary Sciences
□  Economics, Business and M anagement 
Science
□  Engineering, Energy and Technology
□  Environmental Science and Te>

Search in:
□  Elsevier Science Catalog 
И  Elsevier Science Tablys^of  Contents (ESToC)

Max. num ber o f results: *20

Кнопка 
“Пачаць пошук”

Укпючальнікі для еыбару 
параметраў пошуку

□  Physics and Astronomy
□  Social Sciences
□  Multidiscipline

Меню выбару памеру 
порцый інфармацыі

Web-старонкі, як і ста- 
ронкі звычайнай кнігі, мож- 
на гартаць ( b row se) — 
г.зн., паслядоўна перахо- 
дзіць ад аднаго дакумен- 
та да другога па сістэме 
гіперсувязяў або задаючы 
іх адрасы (URL). Методы- 
ка працы ў рэжыме Brow
se абмяркоўвалася ў папя- 
рэднім артыкуле пра Інтэр- 
нэт.

Search — гэта мэтана- 
кіраваны пошук Web-даку- 
ментаў па пэўных іх прык- 
метах, часцей за ўсё па на- 
яўнасці (ці адсутнасці) уда- 
кументах нейкага слова (ці 
набора словаў).

Сам браўзар для такой 
працы не прызначаны. Ён 
толькі можа злучыць чыта- 
ча са спецыяльнымі пошу- 
кавымі праграмамі (search 
and retrieval software; se
arch toot, search engine), 
якія дзейнічаюць у межах 
адной ці некалькіх э л е к 
тронных баз дадзеных.

29. 3  якіх структурных 
элементаў складаецца  
электронная база дадзе
ных?

Асноўным структурным 
элементам электроннай 
базы дадзеных з ’яўляецца 
запіс (record). Напрыклад, 
ва ўжо знаёмым нам масі- 
ве ESToC (“Змест часопі- 
саў выдавецтва Elsevier 
Science") кожны з запісаў 
утрымлівае ў сабе звесткі 
толькі аб адным навуковым

ва XXX сустракаецца толь
ко ў назве арты кула” , 
‘‘Знайсці публікацыі аўтара 
YYY', “Знайсці публікацыі 
аўтара YYY, выдадзеныя ў 
часопісе-ZZZ у NNN год- 
зе” і г.д.

Зразумела, што (1) для 
пошуку неабходна ведаць 
URL сэрвера, на якім зна- 
ходзіцца патрэбная база 
дадзеных; (2) на гэтым 
сэрверы павінен быць не 
толькі інф армацыйны 
масіў, але і свая пошука- 
вая праграма.

30. Якія прыкметы па- 
казваюць на тое, што з 
базай дадзены х можна 
працаваць у  рэжыме Se
arch?

Знеш нім  атрыбутам 
пошукавай праграмы з ’яў- 
ляецца пошукавы бланк, 
які мае па меншай меры 
два элементы : месца
(поле) для запісу пошука
вай фразы  І кнопку Search 
(варыянты: Seek, Find  i 
г.д.).

Электронный базы 
дадзеных, арыентаваныя 
толькі (ці ў асноўным) на 
рэжым Search, звычайна 
ўтрымліваюць пошукавы 
бланк на сваёй Галоўнай 
старонцы. У іншых выпад- 
ках для пераходу ў рэжым 
Search (канешне, калі ён 
дазваляецца) трэба ска- 
рыстацца яшчэ адной, на- 
вігацыйнай, кнопкай Se
arch або гіперсувяззю з

Мал. 1

бланк: (1) вызначыць кры- 
тэрыі, па якіх павінен ад- 
бывацца адбор інфармацыі 
— зап ісаць  пошукавую 
фразу (гл. ніжэй); (2) калі 
на бланку ёсць іншыя палі 
з пераменнымі параметра
ми адпаведным чынам за- 
поўніць ix; (3) даць загад 
праграме пачаць пошук — 
націснуць кнопку Search.

некалькіх параметрах, таму 
на практыцы часцей карыс- 
таюцца мнагаслоўнымі по- 
шукавымі фразамі — гэта 
значна павялічвае эфек- 
ты ўнасць працы. Вось 
толькі правілы складання 
такіх фразаў могуць адроз- 
нівацца ў розных базах 
дадзеных — адзінага стан
дарту для пошукавых праг- 
рам у свеце няма. Што тут 
можна парэкамендаваць — 
не лянуйцеся чытаць ан- 
лайнавую дапаможную да- 
кументацыю (гл., напрык
лад, гіперсувязь Quick Re
ference на мал.1). Мы ж ця- 
пер коратка ахарактарызу- 
ем некаторыя дэталі, на 
якія трэба звяртаць асаб- 
лівую ўвагу.

Пакуль што большая 
частка пошукавых праграм 
арыентуецца на заданні, 
сфармуляваныя з дапамо- 
гай аператараў алгебраіч- 
най логікі (Boolean search). 
Стандартны мінімум апера- 
тараў, якія адназначна 
ўспрымаюцца ўсімі такімі 
праграмамі — гэта AND, 
OR і NOT. Прывядзем 
прыклады іх выкарыстання 
ў пошукавых фразах:

ааа AND bbb — знайс- 
ці запісы, у якіх ёсць і сло
ва ааа, і слова bbb\

ааа OR bbb — знайсці 
запісы, у якіх ёсць або сло
ва ааа, або слова bbb\ 

ааа NOT bbb — знайсці 
запісы, у якіх ёсць слова 
ааа, але няма слова bbb.

Іншыя аператары даз- 
валяюць пабудаваць 
больш рафінаванае задан
ие, але трэба мець на 
ўвазе, што ix сэнс можа 
вар'іравацца ў розных ба
зах дадзеных. У прыват- 
насці, для пошуку ў ESToC 
выкарыстоўваюцца: ADJ 
(аб'яднаныя аператарам 
тэрміны павінны быць у 
непаерэдным суседстве і 
менавіта ў такім жа парад
ку); W/n (тэрміны павінны 
быць у межах п слоў адзін 
ад аднаго і менавіта ў та- 
кім жа парадку; NEAR/n 
(тэрміны павінны быць у 
межах п слоў адзін ад ад
наго і ў любым парадку).

Апошнім часам у мно- 
гіх базах дадзеных пошу
кавую фразу прапануецца 
запісваць ўвогуле без апе- 
ратараў. Перш чым рабіць 
гэта, разбяры цеся, як 
праграма інтэрпрэтуе такі

аб'ядноўваць аднакарэн- 
ныя словы ў адну групу, 
але вынікі могуць быць І 
непажаданымі. Напрык
лад, chlor* азначае І бліз- 
кія chlorine, chloride, chlo
rate, i далёкі па сэнсу, за- 
тое сугучны chlorophyll.

2) Даволі распаўсю- 
джаныя праграмы, якія ў 
т.зв. рэжыме stemming  
аўтаматычна ўлічваюць іс- 
наванне розных граматыч- 
ных формаў (слова run ад- 
павядае групе run, runs, 
running і г.д.).

3) Шаблон (wildcard) 
замяняе пераменную літа- 
ру ў сярэдзіне слова (на
прыклад, ana/y?e — тое ж, 
што analyze i analyse).

Па-рознаму задаецца 
тып поля, у якім плануец- 
ца праводзіць пошук. Ад- 
ныя праграмы патрабуюць, 
каб адпаведныя ўказальнікі 
былі ўключаныя ў сам тэкст 
пошукавай фразы. Іншыя 
прапаную ць для гэтага 
спецыяльны пошукавы 
бланк з наборам уключаль- 
нікаў і/ці меню. На мал.2 
прыведзены прыклад тако- 
га бланка з заданием 
‘‘Знайсці артыкулы аб фас- 
фатах цырконію, апубліка- 
ваныя ў 1996 годзе аўта- 
рам Clearfield'avf (ESToC, 
Combined Search).

Што датычыць прын- 
цыпаў выбару матэрыялу з 
базы дадзеных, то тут так- 
сама ёсць два падыходы: 
(1) строгае падпарадкоў- 
ванне інструкцыі, закладзе- 
най у пошукавай фразе; (2) 
трактоўка пошукавай фра
зы як пажадання, а не за- 
гаду. Праграмы апошняга 
тыпу колькасна па многіх 
параметрах ацэньваюць 
адпаведнасць (relevancy) 
знойдзенай інфармацыі 
заданию, І чытачу перада- 
ецца пакет запісаў, адсар- 
таваных ад больш адпа- 
веднага да менш адпэвед- 
нага.

Вышэй адзначалася, 
што пошукавая фраза з 
аператарамі — не адзіны 
магчымы спосаб фармуля- 
вання задания. Альтэрна-' 
тыўны метад, для якога 
дастаткова тэкста, запіса- 
нага на натуральнай мове, 
— free-text search — усё 
часцей выкарыстоўваецца 
ў WWW. У многіх базах да
дзеных чытач сам можа 
выбіраць рэжым пошуку — 
Boolean search ці free-text 
search.

33. Ц і ёсць якія-не- 
будзь асаблівасці ў  мето
дыцы захоўвання інфарма- 
цыі, атрыманай у  рэжыме

ваць у фар маце .txt.

34. Як мржна знайсці 
URL дакумента патрэбнай 
тэматыкі?

Web-прастора паста- 
янна сканіруецца спецы- 
яльнымі робатамі, і ў выш
ку ствараюцца базы да
дзеных — каталогі Web- 
старонак. Калі далучыцца 
да такой базы дадзеных, то 
з дапамогай адпавёднага 
тш укавага сродку (search 
engine) можна атрымаць 
URL і нават гіперсувязь да 
патрэбнага дакумента. Вя- 
дома больш дзесятка вялі- 
кіх каталогаў; кожны мае 
свае плюсы і мінусы, звя- 
заныя з аб'ёмам, тэматы- 
кай, глыбінёй індэксавання 
І г.д. На першым этапе пра
цы мне здаецца мэтазгод- 
ным азнаямленне з двума 
пош укавы м і сродкам і: 
Yahoo! i /nfoseek.

Yahoo! ( h ttp :/ /w w w . 
yahoo.com): 200 тыс. запі- 
саў, размешчаных па тэма- 
тычных каталогах і падка- 
талогах. Падтрымліваюцца 
рэжымы Browse і Search. У 
гэтай базе дадзеных пры- 
вабліваюць кароткія (двух-, 
трохрадковыя), але інфар- 
матыўныя анатацы і да 
Web-да кументаў.

Infoseek (http://www. in- 
foseek.com): 50 млн. запі- 
саў. Рэжым Browse пад- 
трымліваецца, але асноў- 
ныя вартасці базы дадзе
ных сканцэнтраваны я ў 
выдатнай пошукавай праг
раме, якая працуе ў рэжы- 
мах Boolean search і free- 
text search.

Дэтальны разгляд ме- 
тодыкі працы з search en
gines— тэма асобнай раз- 
мовы; агульная ж схема 
пошуку выглядае наступ- 
ным чынам:

1) Вызваць Web-ста- 
ронку з пошукавым блан
кам (напрыклад, h t tp : / /  
www.yahoo, com).

2) У пошукавым полі 
запісаць набор тэрмінаў, 
якія, на вашу думку, аба- 
вязкова павінны быць у 
патрэбным Web-дакуменце 
(асабліва у яго загалоўку). 
Націснуць кнопку Search (ці 
Find, ці Seek).

3) На экран выводзіц- 
ца спіс — URL i першыя 
радкі з тых дакументаў, якія 
ў большай ступені адпавя- 
даюць вашаму заданию. 
Выбраць патрэбны даку- 
мент і шчоўкнуць па гіпер- 
сувязі — тэжсту UPL- 
Камп'ютар злучыць вас з 
патрэбнай Web-старонкай.

(ZIRCONIUM OR Zr) AND PHOSPHATE* Article title ▼ AND 'W

.1996 Year ▼ AND T

CLEARFIELD Editors / Authors ▼ \
^earch N—  Пошукавая фраза Выбар поля I Выоар

anepamapa

32. Як фармутоецца 
пош укавая фраза і  якія  
асаблівасці могуць мець 
пошукавыя праграмы ?

У найбольш простым 
выпадку пошукавая фраза 
можа складацца з аднаго 
слова. Вынікам дзейнасці 
пошукавай праграмы па 
такому заданию быў бы 
выбар з базы дадзеных І 
вывад на экран усіх запі- 
саў, у якіх сустракаецца гэ- 
тае слова.

Асноўнай перавагай 
камп'ютэрызаванай апра- 
цоўкі інфармацыі з'яўляец- 
ца магчымасць хуткага ад- 
бору матэрыялу адразу па

тэкст. Справа ў тым, што 
замест прапушчаных апе- 
ратараў адныя сістэмы 
аўтаматычна падстаўляюць 
AND, другія — ADJ, а трэ- 
ція — OR. Тут хаваецца вя- 
лікая верагоднасць непа- 
разумення паміж чытачом 
і аўтарам праграмы.

Розныя спосабы існу- 
юць для таго, каб пошука
вую фразу для многавары- 
янтнага задания зрабіць 
кампактнай:

1) Функцыя скарачэн- 
ня (truncation) замяняе 
частку слова ўмоўным сім- 
валам (звычайна, зорач- 
кай *). Гэта дазваляе

Search?
Незалежна ад рэжыму 

працы для захоўвання ін- 
фармацыі выкарыстоўва- 
ецца адна і тая ж методы- 
ка (падрабязнасці — у мі- 
нулым артыкуле пра Інтэр- 
нэт). .

Мне давялося сутык- 
нуцца толькі з аднрй' асаб- 
лівасцю — падчас запісу на 
дыск файлаў з расшырэн- 
нем .сд/захоўваецца толькі 
пошукавы бланк, а зной- 
дзеная інфармацыя можа 
згубіцца. У такіх выпадках 
трэба скапіраваць тэкст у 
кліпбард, перанесці яго ў 
тэкставы рэдактар і запіс-

Мал. 2

Поспехаў BAM 
у пош укавай

працы!

А . РАГОЙША  
Сорасаўскі вучэб- 
на-інфарм ацыйны 
цэнтр па хімічнай  

адукацыі 
Кафедра агульнай 

х ім іі і  методыкі 
выкладання х ім іі

о: о: о: о: о: о■
■ "Б Е Л А Р У С И I  У Н ІВ Е Р С ІТ Э Т " : о: о: о: о: о:

http://www
http://www
http://www
http://www.yahoo


C а м і з в у с а м I Ш к о л а  п е р ш а к у р с н і к а

Ч орны  п о я с  А л якса н д р а  
Таляронка

Аляксандр ТАЛЯРОНАК, 
студэнт NI курса юрыдычнага 
факультэта. Займаецца кара 
тэ. Неаднаразова ўдзельнічаў 
у чэмпіянаце Беларусі, м іж - 
народных спаборніцтвах, ула- 
дальнік “чорнага пояса” , май- 
стар спорту.

—  Саша, што эаахвоціла  
цябе займацца каратэ?

— Спачатку, у 13 гадоў, я 
прыйшоўу секцыю рукапашна- 
га бою. На занятках не толькі 
“адпрацоўвалі” блокі і ўдары, 
але і займаліся гімнастыкай, 
акрабатыкай, рухомымі гуль- 
нямі. Зараз я разумею, што 
заняткі ў секцыі былі "на выжы- 
ванне” . Секцыя "зляпіла" мяне 
ў адно цэлае, выпрацавала не
абходныя якасці для заняткаў 
каратэ.

У 1993 годзе нашая сям ’я 
вярнулася ў Мінск. Я вырашыў 
пайсці ў секцыю Беларускай 
Федэрацыі традыцыйнага кара
тэ-до. Ахвотных займ ацца ў 
вядучага трэнера Беларусі Пят- 
ра Калініна было вельмі многа. 
Таму адбор быў самым суро
вым. Мяне “апрабоўвалі” мно- 
гія спецыял істы . A галоўны  
іспыт здаваў Пятру Міхайлаві- 
чу.

—  /  як, паспяхова ?
—  Я пачаў займацца ў ас- 

ноўнай трупе ў трэнера Каліні- 
на.

—  Саша, заняткі спортам, 
частыя п а е зд к і не ўплываюць  
на вучобу адмоўна ?

—  Навучацца на юрыдыч- 
ным факультэце складана. Але 
заняткі ў секцыі мяне навучылі 
цаніць час, да хвіліны пЛанаваць 
усе справы. Пакуль што кара
тэ ў навучанні не замінае.

—  Ты займ аеш ся каратэ

I I
больш  за тры гады. Кал і не  
сакрэт, чаго ты дасягнуў?

—  У весну  1994 года  я 
ўдзельнічаў у чэм піянаце РБ 
(9 -е  месца), у снежні заняў 
3 -е  м есц а  на К уб ку  РБ. У 
1995 І 1996 гадах — 1-е м е с 
ца на чэм піянаце РБ і м іж на- 
родных спаборн іцтвах у Ki- 
ш ы н ё в е . З д а ў  на “ ч о р н ы  
п о я с ” .

—  Табе д авод з ілася  пры - 
м яняць  п р ы ё м ы  каратэ на  
практыцы?

—  Каратэ навучае не толькі 
прыёмам бою, але І гуманным 
прынцыпам. Скажам, не напа- 
даць першым. У экстрэмальнай 
сітуацыі магу пастаяць за сябе 
ды іншых.

—  Саша, што даю ць табе 
заняткі кара тэ ?

—  Яно дапамагае мне са- 
масцвердзіцца ў жыцці.

Размаўляў 
Анатоль КОНАНАЎ,

дацэнт

Што гн там 
аакапапі?

Нават малая практыка вартая вялікай 
тэорыі. A калі практыка з маленькай  
перарасла ўархеалагічную, гэта значыць, 
што вы скончылі першы курс гістфака 
БДУ. Наўрад ц і яшчэ на якім факультэце 
свята пасвячэння ў  студэнты пакідае такія 

\^незабыўныя сляды ў душы і  на... целе. ^

Ha гістарычным факультэце яно доўжыцца 21 дзень. Ha тры 
ліпеньскія тыдні студэнты-гісторыкі на берагах Браслаўскіх азё- 
раў пераўтвараюцца ў археолагаў. Яны не толькі. раскапваюць 
старажытныя курганы, гарадзішчы і селішчы, але і праходзяць 
сур ’ёзную школу выжывання.

Ш мат складанасцяў узнікае (асабліва першым часам) у "ас- 
фальтнага дзіцёнка", калі ён апынаецца без апекі клапатлівых 
бацькоў у лесе, поўным камароў, кляшчоў, рамантычных, але 
нязведаных сцяжынак, прывабных, але невыразных далячыняў, 
крыштальных, але глыбокіх азёраў.

Цяжка жыць у палатцы, варыць ежу на вогнішчы для вась- 
мідзесяці чалавек і не мець мажлівасці прыняць двойчы на дзень 
душ. Тут няма даравання капрызам, ляноце і дэпрэсіі. але вельмі 
цэніцца пачуццё гумару, працалюбства і вынаходлівасць.

Працоўны дзень маладога археолага пачынаецца а шостай 
раніцы страшным словам “ Пад’ём!". Пасля сняданку з перавара- 
ных макаронаў, дзе тушонка сустракаецца гэтак жа рэдка, як і 
індывідуальная археалагічная знаходка (напрыклад, бронзавы 
наканечнік стралы), — ранішні мацыён (4 км) да раскопа. 3 8 да 
14 гадзінаў адбываецца менавіта тое, дзеля чаго вырвалі цяпліч- 
ныя расліны з звыклага асфальтавага асяродцзя і кінулі на вы- 
жыванне ў браслаўскія лясы. Хлопцы арудуюць рыдлёўкамі: кіда- 
юць у насілкі найкаштоўнейшы для археалогіі культурны слой,— 
а дзяўчаты пераціраюць у руках усе камячкі зямлі ў надзеі знайсці 
што-небудзь цікавае, каб зрабіць рэвалюцыю ў археалогіі або... 
атрымаць адгул.

Дотронуться своей рукой до прошлого.
Историю черпать, но не из книг.
Обратный бег часов — и невозможное 
Подвластно археологу на миг.
И в летний зной, и в день дождливый, ветренный 
Пласт за пластом, как дверь в уснувший мир,
Он открывает бережно: доверено 
He растревожить песен старых лир.

А жизнь его походами означена:
Поклоны предкам бьёт своим челом.
И, на пути повенчанный с Удачею,
Предстанет перед древним очагом.

И каждый камень очага усталого,
Как мудрый старец, долго говорит.
И археологу легенды старые 
Поведает крошащийся гранит.

Романтика не каждому открытая,
He всем доступна музыка костей.
От посторонних глаз надёжно скрытая 
История рождений и смертей.

А пасля працы пад высокім небам, дзе міргацяць зоркі, ля 
вогнішча плачуць і смяюцца тоненькія гітарныя струны — моладзь 
спявае. Спяваюцьусё, пачынаючыз “ Прекрасного далёко” І скан- 
чваючы “ Мама — анархия, папа — стакан портвейна” .

И рвётся шёлк во тьму искрою к звёздам.
А тёплый воздух единеньем создан.
Задумчивые песни у костра,
И память до безумия остра.

А под руками дышит звук гитары.
Мотив живой и оттого не старый.
На перекрёстке грустно-нежных глаз .
Я неизменно вспоминаю вас.

У гэтай практыцы шмат паходнай рамантыкі заплечнікаў, яна 
пахне вогнішчам І лесам, Гэта рамантыка абветраных вуснаў. 
Абветраных таму, што часта закусваеш іх, калі баліць, але нельга 
паказаць слабасць і выпусціць слязінку, Абветраных ад песень І 
слоўных баталіяў. ад пацалункаў на ветры.

Адшукалі мы не вельмі шмат. Нашыя знаходкі папоўнілі фонды 
Истфака, і, магчыма, калі будзе мяняцца экспазіцыя музея, яны 
дойдуць да шырокага гледача.

Дыяна БАЛЫКА, студэнтка 
беларускамоўнага аддзялення гістфака

I

А л ь м а - м а т э р

Чырвонаармепиы 
у аапачынку

Семдзесят гадоў 
таму — на пачатку 
першага семестра 1927 
года — пабачыў свет 
першы ў гісторыі вышэй- 
шай школы савецкай 
Беларусі студэнцкі 
часопіс “Шлях студэнцт- 
ва” . Для больш чым 
трохтысячнага мала- 
дзёжнага калектыву БДУ 
выхад агульнауніверсі- 
тэцкага часопіса быў 
далёка не шараговай 
падзеяй: ва ўсёй перыё- 
дыцы рэспублікі тады 
налічвалася наўрад ці 
больш за тры дзесяткі 
рэспубліканскіх і акруго- 
вых газетаў.

Дзякуючы масавым выдан- 
ням тых гадоў І самому зжаў- 
целаму ад часу студэнцкаму 
часопісу, які стаў цяпер музей
ным экспанатам, бібліяграфіч- 
най рэдкасцю, да нашых дзён 
дайшлі надзвычай цікавыя ф ак

ты студэнцкага жыцця, вельмі 
не падобнага да сучаснага,— 
цяжкога І разам з тым цудоў- 
нага часу ў гісторыі беларус- 
кага  студэнцтва, чыя мала- 
досць супала з маладосцю рэс- 
публікі. Менавіта гэтыя факты, 
якія сталі ўжо на-быткам гісто- 
рыі, і ўяўляюць для нас сёння 
найбольшую цікавасць.

Сучасны М інск папросту 
немагчыма ўявіць сабе без га- 
лоўнага корпуса БДУ на пло- 
шчы Незалежнасці, комплексу 
будынкаў універсітэцкага га 
радка. Але ў далёкім 1927 го 
дзе універсітэт, які існаваў ужо 
шэсць гадоў, яшчэ не меў ані- 
воднага спецыяльна пабудава- 
нага для яго памяшкання, а 
размяш чаўся ў чатырнаццаці 
мала прыстасаваных для занят- 
каў будынках, раскіданых па 
гораду. Цесната, неўпарадка- 
ванасць суправаджалі студэн- 
таў не толькі ў навучальных кар- 
пусах, але і ў інтэрнаце. Ba 
ўрадзе, наркамаце адукацыі 
рэспублікі, якая толькі акрыя- 
ла ад наступстваў жахлівай 
разрухі часоў грамадзянскай

вайны, добра разумелі неаб- 
ходнасць карэнных пераўтва- 
рэнняў у сф еры вы ш эйш ай 
школы. Менавіта таму ў тым 
самым годзе быў урачыста за 
ложены першы аўдыторны кор
пус БДУ. За некалькі гадоў 
меркавалася пабудаваць па 
суседству з чыгуначным вакза- 
лам 8 навучальных карпусоў, 2 
жылыя дамы для выкладчыкаў, 
ш эраг надворных пабудоваў, 
гараж, пральню І нават лазню.

У н у т р ы у н ів е р с іт э ц к а е  
жыццё на дзесятым годзе Са
вецкай улады ў першым універ- 
сітэце рэспублікі ўсё яшчэ на
с т а  характэрныя рысы нядаў- 
няй рэвалюцыйнай эпохі. Гэта 
адлюстроўвалася нават на та
кой празаічнай справе, як раз- 
меркаванне стыпендыяў. Дарэ- 
чы, сённяшні студэнт-выдатнік 
застаўся б у тыя гады без 19- 
рублёвай стыпендыі. бо высо
кая паспяховасць папросту не 
была важкой прычынай для яе 
атрымання.

Н айбольш ы я шанцы на 
назначэнне стыпендыі былі ў 
рабфакаўцаў. На рабочым фа

культэце  займ ал іся  чатыры 
сотн і маладых лю дзей, якія 
прыйш лі ў ВНУ “ад станка і 
сахі” . Гэтым хлопцам і дзяўча- 
там у абавязковым парадку 
выдзяляліся не толькі стыпен- 
дыі, але і месцы ў інтэрнаце. 
Ha астатніх амаль 2700 студэн
т ы  спецыяльная камісія раз- 
мяркоўвала ўсяго 1050 стыпен- 
дыяў. Запаветную сум у ў 19 
рублёў атрымлівалі штомесяч- 
на палітычныя эмігранты, атак- 
сама тыя, хто меў “асаблівыя 
заслугі перад  рэвалю цыяй". 
Рэальна на стыпендыю маглі 
прэтэндаваць былыя выхаван- 
цы дзіцячых дамоў, былыя вай- 
скоўцы Чырвонай Арміі, акты- 
вісты савецкіх і прафсаюзных 
арганізацыяў. Ну, а выхадцы з 
сем ’яў службоўцаў і інтэліген- 
цыі, напрыклад, пры размерка- 
ванні стыпендыяў мелі самыя 
мінімальныя шанцы.

Пам іжтым, матэрыяльнае 
становішча студэнтаў расцэнь- 
валася кіраўніцтвам  ВНУ як 
“ вельм і ц я ж ко е ". М аладыя 
людзі, якія паступілі ў БДУ, ры- 
зыкавалі сур 'ёзна  падарваць 
сваё здароўе за час навучан
ня. Пасля трох-чатырох гадоў 
напружанай вучобы ў сярэднім 
па дзесяць гадзінаў на суткі 
прыкладна 63% юнакоў і дзяў- 
чат пакутавалі на малакроўе, 
неўрозы, хварэлі на сухоты і 
іншыя хваробы. Пры ўсім гэтым 
абавязковая зараз на працягу 
чатырох гадоў навучання фіз- 
культура ў БДУ 20-х гадоў была

доляй нешматлікіх аматарау I 
прадметам клопатаў студ эн
цкага савета. 3  дапамогай фі- 
зічнай культуры, якой захапля- 
ліся не болей за 6% універсі- 
тэц к іх  студэнтаў, паправ іць 
здароўе большасці выхаванцаў 
найстарэйшай ВНУ рэспублікі, 
відавочна, неўяўлялася мажлі- 
вым,- Ц яжкое становіш ча са 
станам здароўя студэнтаў час- 
ткова  кам пенсавалася  тым, 
што за універсітэцкія грошы 35
40 чалавек ш тогод  маглі па- 
ехаць у Крым ці на Каўказ для 
санаторна-курортнага лячэння.

З ан ятк і ва у н ів е р с ітэц е  
праводзіліся ў крыху іншыя тэр- 
міны, чым цяпер. Ha малодшых 
курсах навучальны год  пачы- 
наўся ў канцы верасня, а на 
старэйш ы х — перш ага  ка с - 
тры чн іка . З ім овы я  кан ікулы  
працягваліся цэлы м есяц— з 1 
студзеня па 1 лютага. Значна 
адрозніваўся ад цяперашняга і 
падыход да навучання вайско- 
вай справе, курс якой называў- 
ся “вышэйшай дапры зы ўнай 
п а д р ы х то ў ка й ". В а й с ко в а й  
справай у БДУ займаліся па- 
галоўна ўсе студэнты, пасля 
таго як у 1927 годзе яна стала 
абавязковай і для дзяўчат. Курс 
вайсковых мастацтваў уключаў 
у сябе рэгулярныя заняткі ва 
універсітэцкім агульнавайско- 
вым ка б ін е ц е , н а в ед ва н н е  
стралковага ціра, экскурс іі ў 
Дом Чырвонай Арміі і аб ’ядна- 
ную вайсковую школу, дзе сту
дэнцтва знаёмілася з усімі ві-

дамі “аружжа". Студэнт БДУ, 
паводле выразу ж урналістаў 
таго часу, быў "як бы чырвона- 
армейиам у адпачынку” . Заста- 
ецца толькі здзіўляцца, як пры 
такой унуш альнай колькасц і 
хворых студэнтаў перад універ- 
сітэцкім стралковым цірам не 
знікалі доўгія чэргі ахвотнікаў 
пастраляць па мішэнях.

Перыяд 1927-1928 гадоў, 
калі ў Беларускім дзяржаўным 
універсітэце выходзіў часопіс 
“Шлях студэнцтва", у многім  
бы ў п а в а р о тн ы м  у ж ы ц ц і 
галоўнай вышэйшай навучаль- 
най установы рэспублікі. У той 
час у сістэмы вышэйшай аду- 
кацыі, якая імкліва развівала- 
ся, нібыта адкрылася другое 
дыхание. Будаваліся навучаль- 
ныя карпусы, рабіліся сур ’ёз- 
ныя крокі па паляпшэнню сту 
дэнцкага побыту і арганізацыі 
навучальнага працэсу. Мена- 
віта ў 1927/1928 навучальным 
годзе ў БДУ ўпершыню з ’яві- 
ліся ф акультэцкія прыёмныя 
ка м іс іі, пачал'ася праца па 
стварэнню  пры універсітэце 
навуковага выдавецтва. У той 
далёкі час, яшчэ не азмроча- 
ны беспадстаўнымі рэпрэсіям і 
значных прадстаўнікоў бела
рускай навукі І культуры, у рэс- 
публіцы ш мат рабілася для 
ўмацоўвання і развіцця нацы- 
янальнай вышэйшай школы.

Пётр ДАРАШЧОНАК, 
кіраўнік 

